
Kalaallit Nunaanni eqqartuussissuserisut ingerlatseqatigiiffii pillugit 

nalunaarut 

 

   Kalaallit Nunaanni eqqartuussisarnermik inatsimmi, inatsit nr. 305, 30. april 2008-

meersumi § 76, imm. 8 aamma 10 naapertorlugit makku aalajangersarneqarput: 

 

Nassuiaatit maleruaqqusallu atuuffii 

 

   § 1. Aktiaateqarnikkut ingerlatseqatigiiffiit pillugit, tak. peqqussut nr. 620, 23. juni 

2008-meersoq aamma piginneqatigiinnikkut ingerlatseqatigiiffiit pillugit inatsit, tak. 

peqqussut nr. 619, 23 juni 2008-meersoq, maleruaqqusat nalunaarummi matumani 

allannguutit ilassutillu ilanngullugit eqqartuussissuserisut ingerlatseqatigiiffiinut 

aamma eqqartuussissuserisut piginnittutut ingerlatseqatigiiffiinut atuupput. 

 

   § 2. Nalunaarummi aktiat innersuunneqartillugit aalajangersagaq 

eqqartuussissuserisut piginneqatigiinnikkut ingerlatseqatigiiffiini piginneqataassutinut 

aamma atuuppoq. 

 

Ingerlatseqatigiiffinni peqataasut 

 

   § 3. Eqqartuussissuserisut ingerlatseqatigiiffianni, tassunga ilanngullugu 

eqqartuussissuserisut assigiinngitsunik pisussaatitsisunik aktiaateqarluni 

ingerlatseqatigiiffianni aktiat piginneqataassutilluunniit taamaallaat 

pigineqarsinnaapput 

1) eqqartuussissuserisunit, ingerlatseqatigiiffimmi, taassuminnga piginnittutut 

ingerlatseqatigiiffimmi imaluunniit taakkua immikkoortortaqarfiini 

eqqartuussissuserisutut sulianik ingerlataqartunit 

2) eqqartuussissuserisut ingerlatseqatigiiffianni atorfilinnit allanit, imaluunniit 

3) eqqartuussissuserisut ingerlatseqatigiiffiannit allamit. 



   Imm. 2. Inuit, imm. 1, nr. 2-mi taaneqartut, eqqartuussissuserisut 

ingerlatseqatigiiffiata aktiaataasa imaluunniit piginneqatigiissutaasa qulerarterutaat 

ataallugit taamaallaat ataatsimut pigisaqarsinnaapput aamma ingerlatseqatigiiffimmi 

taasisinnaatitaanerit qulerarterutaat ataallugit taamaallaat ataatsimut pigisinnaallugit. 

Ingerlatseqatigiiffiup malittarisassai malillugit imaluunniit piginneqataasut 

isumaqatigiissuteqarnerat malillugu aktiaateqarnikkut ingerlatseqatigiiffiit pillugit 

inatsimmi aktianik aningaasanngortitsisarneq pillugu malittarisassanik 

killilersuutaasunik aalajangersaasoqaqqusaanngilaq. 

 

Eqqartuussissuserisut piginnittutut ingerlatseqatigiiffiat 

 

   § 4. Eqqartuussissuserisut piginnittutut ingerlatseqatigiiffiat tassaavoq 

eqqartuussissuserisut ingerlatseqatigiiffiat eqqartuussissuserisunit imaluunniit 

eqqartuussissuserisut ingerlatseqatigiiffiannit kisimi pigineqartoq aamma 

eqqartuussissuserisut ingerlatseqatigiiffianni imaluunniit eqqartuussissuserisut 

piginnittutut ingerlatseqatigiiffianni allami aktianik piginneqataassutinillu 

piginnittuunissamik taamaallaat siunertaqarlunilu ingerlataqartoq. 

   Imm. 2. Eqqartuussissuserisut piginnittutut ingerlatseqatigiiffiat 

eqqartuussissuserisut ingerlatseqatigiiffii assigalugit nalilinnik pisarnertut 

inissiisinnaatitaapput. Taamaattorli tamatumunnga piumasaqaataavoq nalilinnik 

inissiinerit taamaattut eqqartuussisarnermik inatsimmi § 76, imm. 1, oqaaseqatigiit 

pingajuanni aalajangersakkamut tamanna akerliussanngitsoq, taanna malillugu 

eqqartuussissuserisut piginnittutut ingerlatseqatigiiffiat eqqartuussissuserisut 

ingerlatseqatigiiffianni aktianik imaluunniit piginneqataassutinik pigisaqarnissamik 

kisimi ingerlataqarsinnaapput. Taamaalilluni eqqartuussissuserisut piginnittutut 

ingerlatseqatigiiffiat assersuutigalugu eqqartuussissuserisut ingerlatseqatigiiffiata 

saniatigut inuussutissarsiornermi suliffeqarfinnut allanut inisseeqqusaanngilaq. 

 

Ingerlatseqatigiiffiup taaguutaa 

 

   § 5. Eqqartuussissuserisut ingerlatseqatigiiffii aamma eqqartuussissuserisut 

piginnittutut ingerlatseqatigiiffiisa aterminnik taaguutinik »eqqartuussissuserisut 

aktiaateqarnikkut ingerlatseqatigiiffiat»-mik imaluunniit »eqqartuussissuserisut 

piginneqatigiiffiannik» imaluunniit »eqqartuussissuserisut assigiinngitsunik 



pisussaatitsisunik aktiaateqarnikkut ingerlatseqatigiiffiat (eqqartuussissuserisoqatigiit 

ingerlatseqatigiiffiat) »-nik taakkualuunniit naalisaataanik atuinissaq pisussaaffigaat 

kisimiillutillu piginnaatitaaffigalugu. Aammattaaq eqqartuussissuserisut 

assigiinngitsunik pisussaatitsisunik aktiaateqarnikkut ingerlatseqatigiiffiit taaguut 

manna »eqqartuussissuserisoqatigiit ingerlatseqatigiiffiat» atorsinnaavaat. 

   Imm. 2. Taamaattorli nalunaarsortinnissaq pillugu Erhvervs- og Selskabsstyrelsimut 

nalunaaruteqarnermi eqqartuussissuserisut ingerlatseqatigiiffiat aamma 

eqqartuussissuserisut piginnittutut ingerlatseqatigiiffiat aterminnik taagussapput 

»eqqartuussissuserisut aktiaateqarnikkut ingerlatseqatigiiffiat»-nik imaluunniit 

»eqqartuussissuserisut piginneqatigiiffiat»-nik imaluunniit »eqqartuussissuserisut 

assigiinngitsunik pisussaatitsisunik aktiaateqarnikkut ingerlatseqatigiiffiat 

(eqqartuussissuserisoqatigiit ingerlatseqatigiiffiat) »-nik. 

   Imm. 3. Eqqartuussissuserisut ingerlatseqatigiiffiata imaluunniit 

eqqartuussissuserisut piginnittutut ingerlatseqatigiiffiata taaguutaa allannguuteqarpat 

tamanna allannguuteqartitsinerup kingorna ingerlaannaq Eqqartuussissuserisut 

Siunnersuisoqatigiiffiannut nalunaarutigineqassaaq. 

 

Ingerlatseqatigiiffimmik pilersitsineq allannguutillu 

 

   § 6. Eqqartuussissuserisut ingerlatseqatigiiffiat nalunaarsorneqareerpat aktianik 

allattuiffik imaluunniit piginneqataassutillit nalunaarsorsimaffiat 

ingerlatseqatigiiffimmi qullersat Eqqartuussissuserisut Siunnersuisoqatigiiffiannut 

ingerlaannaq nassiutissavaat. Aamma eqqartuussissuserisut ingerlatseqatigiiffiat 

nalunaarsorneqareerpat immersugassakkut Advokatsamfundip akuerisaatigut 

ingerlatseqatigiiffimmi peqataasut aqqi, ingerlatseqatigiiffimmi peqataasut inuttut 

normui imaluunniit CVR-normui, ingerlatseqatigiiffimmi peqataasut 

piginneqataassutaasa nali allassimasoq malillugu nalingat, ingerlatseqatigiiffimmi 

peqataasut taasisinnaanerisa amerlassusiat aamma ingerlatseqatigiiffiup 

aningaasaataasa tamarmiusut nali allassimasoq malillugu nalingat, taasisinnaasut 

tamarmiusut amerlassusiat aammalu aktiat naleqassusiat immikkoortiterneqarsimasut 

immikkoortiternerallu sumik tunngaveqarnersoq kiisalu aningaasaatit 

agguarneqarnerat qullersat uppernassassavaat. Tamatuma saniatigut 

eqqartuussissuserisut ingerlatseqatigiiffiata maleruaqqusani anguniagai 

immersugassiami taaneqassapput. 



   Imm. 2. Eqqartuussissuserisut ingerlatseqatigiiffiat inunnit ataasiakkaaginnarnit 

pigineqanngippat ingerlatseqatigiiffimmi peqataasut pillugit paasissutissat imm. 1-imi 

taaneqartut aamma nassiunneqassapput. 

   Imm. 3. Eqqartuussissuserisut ingerlatseqatigiiffiat § 3, imm. 1, nr. 2 naapertorlugu 

eqqartuussissuserisuinnaanngitsut imaaluunniit eqqartuussissuserisut 

ingerlatseqatigiiffiinaanngitsut ingerlatseqatigiiffiit allat peqataaffigippassuk tamanna 

uppernarsaammi imm. 1-imi taaneqartumi taakku ilanngullugit taaneqassapput. 

Aktiaateqarnikkut ingerlatseqatigiiffiit pillugit inatsimmi aktiat 

aningaasanngortinneqarnerat imaluunniit taasissutissanik nuussineq 

taasissutissanilluunniit pituttuisumik isumaqatigiissutit pillugit killilersuisumik 

aalajangersagaqarpat tamannattaaq taaneqassaaq. Aammattaaq taama pisoqartillugu 

ingerlatseqatigiiffimmi peqataasut akornanni isumaqatigiissutit assilineqarneri 

nassiunneqassapput. 

   Imm. 4. Eqqartuussissuserisut ingerlatseqatigiiffiat inunnit inatsisinut 

akisussaasuniinaanngitsoq piginnittoqarpat paasissutissat imm. 1-3-mi taaneqartut 

nassiunneqarneranni piginnittut taasisinnaasullu aaqqissuussaanerannut takussutissiaq 

aammattaaq piginnittut taasisinnaasullu agguataarneqarnerat, aqqi inuttut normui 

imaluunniit aktiaatillit ataasiakkaat CVR-normui nalunaarneqarfiat nassiunneqassaaq. 

   Imm. 5. Uppernarsaat imm.1-imi taaneqartoq digitalikkut nassiunneqarsinnaavoq. 

Uppernarsaat digitalikkut nassiunneqartoq digitalikkut atsiornilerneqassaaq. 

 

   § 7. Ingerlatseqatigiiffimmi peqataasut aamma eqqartuussissuserisut 

ingerlatseqatigiiffianni ingerlatsisut aqqi aktianik allataavimmut imaluunniit 

piginneqataassutinik pigisallit nalunaarsorsimaffiannut  eqqartuussissuserisut 

ingerlatseqatigiiffianni qullersat allatussavaat. Ingerlatseqatigiiffimmi peqataasoq 

eqqartuussissuserisuunngippat imaluunniit eqqartuussissuserisut 

ingerlatseqatigiiffiunngippat tamannattaaq allanneqassaaq. Aktiap 

piginneqataassutilluunniit piginnittua nikippat piginnittuunerup nikinneranit 

kingusinnerpaamik qaammatip ataatsip qaangiunnerani allannguut allanneqassaaq. 

   Imm. 2. Paasissutissat imm. 1-imi taaneqartut naapertorlugit allannguutit 

suulluunniit aktianik imaluunniit piginneqataassutinik piginnittut 

nalunaarsorsimaffiannut allannissaat tamannalu Eqqartuussissuserisut 

Siunnersuisoqatigiiffiannut ingerlaannartumik nalunaarutigissallugu qullersat aamma 

pisussaaffigaat, tak. § 6. Eqqartuussissuserisut ingerlatseqatigiiffianni qullersat  



eqqartuussissuserisut ingerlatseqatigiiffiaani allami peqataanngitsut  pisussaaffik 

taanna akisussaaffigaat. 

 

Siulersuisut 

 

   § 8. Eqqartuussissuserisut ingerlatseqatigiiffianni siulersuisunut ilaasortat, sulisut 

qinigaat ilanngunnagit, eqqartuussissuserisuussapput ingerlatseqatigiiffimmi 

taassuminngaluunniit piginnittut ingerlatseqatigiiffianni taassumaluunniit 

immikkoortortaqarfiani eqqartuussissuserisut suliaanik ingerlataqartut. 

Eqqartuussissuserisut ingerlatseqatigiiffianni aqutsisunut ilaasortat 

eqqartuussissuserisuussapput ingerlatseqatigiiffimmi eqqartuussissuserisut suliaanik 

ingerlataqartut. 

   Imm. 2. Eqqartuussissuserisoq atuuffimminik iparaagallarsimasoq allatulluunniit 

eqqartuussissuserisutut sulisinnaasusiiagaasimasoq eqqartuussissuserisut 

ingerlatseqatigiiffiata siulersuisuinit aqutsisuiniillu ingerlaannartumik tunuassaaq.    

   Imm. 3. Siulersuisunut ilaasortat sulisut qinigaat eqqartuussissuserisut 

ingerlatseqatigiiffianni atorfeqarunnaartut siulersuisunit ingerlaannartumik 

tunuassapput. 

 

   § 9. Aktiaateqarnikkut ingerlatseqatigiiffimmik, tassunga ilanngullugu 

eqqartuussissuserisut assigiinngitsunik pisussaatitsisunik aktiaateqarnikkut 

ingerlatseqatigiiffiannik pilersitsinermi imaluunniit eqqartuussissuserisut 

ingerlatseqatigiiffii atuutereersut kattunnerisigut avinnerisigulluunniit pilersitsinermi  

eqqartuussissuserisut ingerlatseqatigiiffiat taamaallaat pilersinneqarsinnaavoq. 

Taamaattorli aktiaateqarnikkut ingerlatseqatigiiffik pilersinneqarsinnaavoq 

aktiaateqarnikkut ingerlaseqatigiiffiup naleqqussarnerani aamma eqqartuussissuserisut 

assigiinngitsunik pisussaatitsisunik aktiaateqarnikkut ingerlatseqatigiiffiup 

imaluunniit piginneqatigiinnikkut ingerlatseqatigiiffiup nalunaarsorneqareersut 

naleqqussarnerini, eqqartuussissuserisutut ingerlatseqatigiiffimmik 

pilersitsisoqarsinnaavoq, taakku tamanna sioqqullugu suliffeqarfimmik 

ingerlatsereersimanngippata. 

 

 

 



Aktiat il.il. imarisassaannut piumasaqaatit 

 

   § 10. Eqqartuussissuserisut aktiaateqarnikkut ingerlatseqatigiiffianni aktiat atit 

tunngavigalugit pilersinneqassapput tunineqarsinnaassanatillu. Aktianut allagartanik 

pilersitsisoqarsimappat taakku tunineqarsinnaannginnerat paatsuugassaanngitsumik 

takulertorneqarsinnaasumillu nalunaarneqarsimassapput. 

 

   § 11. Aktiakkut piginneqataassutikkulluunniit taasisinnaatitaaneq piginnittumit 

kisimi  atorneqarsinnaavoq. 

   Imm. 2. Eqqartuussissuserisutut namminersortumik imaluunniit 

ingerlatseqatigiiffimmi aktiaatilimmik piginneqataasutilimmilluunniit 

piginnaatitsisusilikkaminik aktiaatilik imaluunniit piginneqataassutilik 

ataatsimeersuarnermi peqataatitsisinnaavoq. 

 

   § 12. Taarsigassarsititsisoq pigisaminik ingerlatseqatigiiffimmi 

aktianngortitsinermigut piginneqataassutinngortitsinermigulluunniit obligationit 

imaluunniit akiitsut allagartaat allat atorlugit taamaallaat taarsigassarsititsisinnaavoq 

ingerlatseqatigiiffimmi aktianik piginneqataassutinilluunniit pigisaqarsinnaanermut 

piumasaqaatit taarsigassarsitsisussap naammassisimappagit. Aamma tamanna 

atuuppoq atsiorsinnaatitaanernut, obligationit imaluunniit akiitsut allagartaat allat 

atorlugit ernialinnik taarsigassarsinernut, ingerlatseqatigiiffimmi aktiat 

piginneqataassutillilluunniit iluanaarutaannit ukiumulluunniit sinneqartoorutit 

pilersitaannit tamakkiisumik ilaannarmilluunniit iluanaarutit apeqqutaatillugit 

annertussusilikkanik ernialinnik. 

   Imm. 2. Taamatuttaaq akiitsut allagartaannut imm. 1-imi taaneqartunut  § 10 aamma 

§ 14-imi aalajangersakkat atuupput. 

   Imm. 3. Ingerlatseqatigiiffimmi aktiaateqarnissamut 

piginneqataassuteqarnissamulluunniit  taarsigassarsitsitsisoq piumasaqaatinik 

naammassinnikkunnaarpat akiitsut allagartaat imm. 1-imi ilanngunneqartut 

kingusinnerpaamik qaammatit arfinillit qaangiunneranni akilerneqartussanngussapput. 

Atsiorsinnaatitaanerit atorneqanngitsut ingerlaannartumik atorunnaarsinneqassapput. 

 

 

 



Aktiat allanit pigineqalernerat 

 

   § 13. Eqqartuussissuserisut ingerlatseqatigiiffianni aktiaatit 

piginneqataassutilluunniit eqqartuussissuserisumut, sulisunut allanut imaluunniit 

eqqartuussissuserisut ingerlatseqatigiiffiannut aktiaateqarnissamut 

piginneqataassutaateqarnissamulluunniit piumasaqaatinik naammassinnittumut kisimi 

tunniunneqarsinnaapput, tak. eqqartuussisarnermik inatsimmi § 76, imm. 3. 

   Imm. 2. Aktianut piginneqataassutinullu piginnaatitaaffiit aatsaat ataatsimoortillugit 

tunniunneqarsinnaapput. 

 

   § 14. Eqqartuussissuserisut ingerlatseqatigiiffianni aktiaatit 

piginneqataassutilluunniit ingerlatseqatigiiffik akuersiteqqaarlugu allamut 

tunniunneqarsinnaapput, taamaattorli tak. § 17, imm. 1. 

 

Aktiaatinik aningaasanngortitsisarneq il.il. 

 

   § 15. Ingerlatseqatigiiffimmi peqataasoq eqqartuussisarnermik inatsimmi § 76, imm. 

3-mi piumasaqaatinik naammassinnikkunnaartoq tamatuminnga qaammatip ataatsip 

ingerlanerani ingerlatseqatigiiffimmut nalunaaruteqassaaq. 

   Imm. 2. Aktiat piginneqataassutilluunniit § 14 malillugu akuersinikkut 

tunineqanngippata immikkut ittumik ataatsimeersuariaqqusinissamut 

ingerlatseqatigiiffiup siulersuisui pisussaatitaapput, tamatumani 

ingerlatseqatigiiffimmi aktiaatillit piginneqataassutillilluunniit ingerlatseqatigiiffiup 

atorunnaarsinneqarnissaa pillugu aalajangiinissamut pisussaatitaallutik. 

Tamatumunngali taarsiullugu aktiat piginneqataassutilluunniit 

aningaasanngortinnerisigut aningaasaatit annikillineqarnissaat ataatsimeersuarnermi 

aalajangerneqarsinnaavoq, tamanna inatsimmi maleruaqqusanut naapertuuttumik 

pisinnaappat. Nalunaarutip imm. 1-imi taaneqartup tunniunneqarnerata kingorna 

qaammatit sisamat qaangiutsinnagit ataatsimeersuartoqassaaq. 

   Imm. 3. Ingerlatseqatigiiffimmi peqataasup eqqartuussisarnermik inatsimmi § 76, 

imm. 3-mik naammassinnikkunnaarnera ingerlatseqatigiiffiup siulersuisuinit 

ilisimaneqalerpat, kingusinnerpaamik piffissaliussap siulersuisut 

ilisimasaqalernerannit imm. 2 taamatuttaaq atuutissaaq. Taamaattorli allannguutip 



atuutilerneranit siusinnerpaamik qaammatip ataatsip ingerlanerani 

ataatsimeersuartoqarsinnaavoq. 

 

Ukioqqortusineq, napparsimaneq allatulluunniit peqataanngikkallarneq 

 

   § 16. Ukioqqortusineq, napparsimaneq allamilluunniit pissuteqartumik qaammatit 

aqqaneq marluk sinnernagit eqqartuussissuserisup peqataanngikkallarnermini 

atuuffini unitsikkallarpagu § 15-imi aalajangersakkat apeqqutaatinnagit 

ingerlatseqatigiiffimmilu peqataasut sinnerisa akuersinerisigut aktiaatini 

piginneqataassutiniluunniit pigiinnarsinnaavai. Eqqartuussissuserisup 

namminersortuunini atorfiniluunniit ingerlateqqilerpagu § 15-imi maleruaqqusat 

malillugit aktiaatit piginneqataassutilluunniit tunineqassapput, eqqartuussissuserisut 

ingerlatseqatigiiffianni, piginnittut ingerlatseqatigiiffianni imaluunniit 

ingerlatseqatigiiffiup immikkoortortaqarfiani imaluunniit eqqartuussissuserisut 

ingerlatseqatigiiffianni allami aktiaatilimmi eqqartuussissuserisutut ingerlatanik 

nutaamik ingerlatsilersimanngippat, tak. eqqartuussisarnermik inatsimmi § 76, imm. 

3. 

   Imm. 2. Ingerlatseqatigiiffimmi peqataasup eqqartuussissuserisutut sulianik 

ingerlatsinissamut piginnaatitaanerminik imm. 1 malillugu uninngatitsigallartoq 

aktianut piginneqataassutinulluunniit taasisinnaatitaanngilaq. Ingerlatseqatigiiffimmi 

peqataasup eqqartuussissuserisut ingerlatseqatigiiffianni aktiaatimigut 

piginneqataassutimigulluunniit piginnaatitaaffini pigiinnassavai. 

   Imm. 3.  Aktianut imm. 2 malillugu taasisinnaatitaaffiunngitsunut aktiaateqarnikkut 

ingerlatseqatigiiffiit pillugit inatsimmi § 67, imm. 3-mi aalajangersagaq taamatuttaaq 

atuuppoq.  

 

Toqusoqarnera 

 

   § 17. Aktiaatilik piginneqataassutililluunniit toquppat pigisaasa, aappaata 

qimagaasup kingornussisussaasaluunniit toqusup aktiaatai piginneqataassutaaluunniit 

pigilersinnaavaat toqusoqarnerani ukiup naatsorsuuseriffiusup tamarmiusup 

naanissaata tungaanut. Piffissap taassuma ingerlanerani aktiat 

piginneqataassutilluunniit tunineqarsimanngippata taamatuttaaq § 15, imm. 2 



atuutissaq, ataatsimeersuarnissamut piffissaliussaq piffissaliussap naaneratut 

naatsorsuutigalugu. 

   Imm. 2. Toqusup pigisaasa, aapparisap qimagaasup kingornussisussaasaluunniit 

toqukkut qimaguttup aktiaataanik imm. 1 malillugu piginnittut aktiani 

piginneqataassutiniluunniit taasisinnaatitaanngillat. Taamatuttaaq 

ingerlatseqatigiiffimmi peqataasup eqqartuussissuserisut ingerlatseqatigiiffianni 

aktiani piginneqataassutiniluunniit piginnaatitaaffiit pigiinnassavai. 

   Imm. 3.  Taamatuttaaq aktianut imm. 2 malillugu taasisinnaatitaaffiunngitsunut 

aktiaateqarnikkut ingerlatseqatigiiffiit pillugit inatsimmi § 67, imm. 3-mi 

aalajangersagaq atuuppoq. 

 

Pinngitsaaliissummik tunisineq 

 

   § 18. Eqqartuussissuserisut ingerlatseqatigiiffianni peqataasup aktiaatai 

piginneqataassutaaluunniit sallunaaveequtaatillip imaluunniit akiitsoqarfiit 

inatsisitigut malersuisinnaatitaasut pinngitsaaliissummik tuniniaalersitsineranni 

taamatuttaq § 15, imm. 2 atuutissaaq, taamaattorli § 14 malillugu tunisisoqassappat 

sallunaavequtaatillip akuersissuteqarnissaa piumasaqaataavoq. 

 

Aktiaatilittut piginnaatitaaffinnik annaasaqarneq 

 

   § 19. Aktiaatilik piginneqataassutililluunniit eqqartuussisarnermik inatsimmi § 76, 

imm. 3-mi piumasaqaatinik naammassinnikkunnaartoq aamma § 16, imm. 1-imut 

imaluunniit § 17, imm. 1-imut ilaatinneqanngitsoq § 15, imm. 2-mi piffissaliussap 

naanerata kingorna aktiaatinut piginneqataassutinulluunniit piginnaatitsissutinik, 

tassunga ilanngullugu taaseqataasinnaatitaanermik aamma 

iluanaaruteqarsinnaatitaanermik agguaassassanilluunniit pisinnaatitaanermik 

atuisinnaatitaanngilaq. 

 

Siunertanik allanngortitsineq 

 

   § 20. Eqqartuussissuserisut ingerlatseqatigiiffiat ingerlatseqatigiiffiunissamut 

piumasaqaatinik naammassinnikkunnaartup taaguutini siunertanilu ingerlaannartumik 

allanngortissavai imaluunniit atorunnaarsitsinissaq aallarnisassallugu. Tamanna 



pillugu Eqqartuussissuserisut Siunnersuisoqatigiiffiannut ingerlaannartumik 

nalunaarutigineqassaaq. 

 

Nakkutilliineq 

 

   § 21. Eqqartuussissuserisut Siunnersuisoqatigiiffiat nalunaarummi matumani 

aalajangersakkanik nakkutilliisuussaaq. 

 

   § 22. Ingerlatseqatigiiffiup atorunnaarsitsinissamut kaammattorneqarnermigut 

eqqartuussisarnermik inatsit imaluunniit nalunaarut manna malillugu pisussaaffini 

naammassinngippagit aktiaateqarnikkut ingerlatseqatigiiffiit pillugit inatsimmi 

aamma piginneqatigiinnikkut ingerlatseqatigiiffiit pillugit inatsimmi maleruaqqusat 

malillugit Eqqartuussissuserisut Siunnersuisoqatigiiffiata qinnuiginninneratigut 

eqqartuussissuserisut ingerlatseqatigiiffiat atorunnaarsinneqassasoq Erhvervs- og 

Selskabsstyrelsi aalajangersinnaavoq,. Qinnuiginnissutip nassiunneqarneranut 

peqatigitillugu Eqqartuussissuserisut Siunnersuisoqatigiiffiat tamanna pillugu 

Inatsisinik Atortitsinermut Ministereqarfimmut nalunaaruteqassaaq. 

 

Pineqaatissiissutit 

 

   § 23. §§ 3-10-mik, §§ 12-18-imik aammalu § 20-mik unioqqutitsisoq 

akiliisinneqarnissamik eqqartuunneqassaaq. 

   Imm. 2. Ingerlatseqatigiiffiit il.il. (inatsisitigut akisussaasut)  pinerluttulerinermik 

inatsimmi kapitali 5-imi aalajangersakkat malillugit akisussaatinneqarsinnaapput. 

 

Atuutitsilernissamut aalajangersagaq 

 

   § 24. Nalunaarut manna 1. januar 2010-mi atuutilerpoq. 

 

Inatsisinik Atortitsinermut Ministereqarfik, ulloq 16. december 2009 

 

BRIAN MIKKELSEN 

/ Birgit Thostrup Christensen 

 


